
Astelehenean, 2007ko abuztuaren 6an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:
NAFARROAKO GOBERNUA
Nafarroako Gobernuak ETA banda terroristak bidalitako estortsio gutunak gaitzetsi ditu 
Astelehenean, 2007ko abuztuaren 6an.  Nafarroako Gobernuak gaur goizeko bilkuran gaitzetsi ditu ETA banda terroristak Foru Komunitateko eta Euskal Herriko enpresaburuei bidalitako estortsio gutun berriak. 

Foru Exekutiboa, halaber, xantaia egindako enpresaburuen alde agertu da, euren egoera Polizian salatzea aholkatu die, eta komunitatean lanpostuak eta aberastasuna sortzeko funtsezko eginkizuna garatzen jarraitzera animatu die.  


Nafarroako Gobernuak uste du mota horretako ekintzekin, banda terroristak bere banda mafiosoaren izaera berresten duela eta bere delitu-jarduerak disimulatzen saiatzen dela, motibazio politikoez mozorrotuta.

Oraingo honetan ere, foru exekutiboak indar politikoei deialdia egin die terrorismoaren gaitzaren aurka borroka egiteko eta Estatuko Segurtasun Indarren zereginaren aldeko erabateko konfiantza adierazi du, hura errotik desagerrarazteko formula gisa. 
NAFARROAKO GOBERNUA
Francisco Iribarrenek presidenteordetza eta Ekonomia eta Ogasuneko kontseilari karguak utzi ditu
Astelehenean, 2007ko abuztuaren 6an.  Miguel Sanz Sesma presidenteak gaur Nafarroako Gobernuaren bilkuran jakinarazi duenez, Francisco Iribarren Fentanesek, berak eskatuta, karguak utzi ditu presidenteorde eta Ekonomia eta Ogasun kontseilari gisa.

Joan zen maiatzeko hauteskundeak egin baino lehen, Iribarrenek politika uzteko asmoa jakinarazi zion Sanz Presidenteari. Nafarroako Gobernu berriaren osaketa argitzen ari den honetan eta kontuan izanik oraingo Exekutiboak ez du beste bilkurarik aurreikusten, orain arte arlo ekonomikoaren erantzulea izan denak oko egin die formalki haren karguei eta hasiera emanen dio beste etapa profesional bati enpresa pribatuko munduan.

Sanz Presidenteak haren eskerrik beroenak eman dizkio pertsonalki gaur goizean haren kideen aurrean emandako zerbitzuengatik.
INGURUMENA, LURRALDE ANTOLAMENDUA ETA ETXEBIZITZA 
Abiadura Handiko Trenaren geltokiko gunearen eta geltoki zaharreko gunearen garapenari buruzko planaren informazio publikoko aldi berri bat zabaldu da 
Astelehenean, 2007ko abuztuaren 6an.  Nafarroako Gobernuak gaurko bilkuran erabaki du “Abiadura Handiko Tren Geltoki Berriaren Guneko eta Iruñeko Tren Geltoki Zaharraren Guneko Garapenari buruzko Plana” izeneko Udalez Gaindiko Eragineko Plan Sektorialaren (PSIS) informazio publikoko aldi berri bat zabaltzea, Herri Lan, Garraio eta Komunikazio Departamentuak sustatuta.  
Zenbait erakundek eta partikularrek plana zehatzago aztertzeko interesa adierazi dutenez, Gobernuak erabaki du espedientea informazio publikoko eta proiektuak eragindako udal mugartetako udaletako entzunaldi izapideetara aldi berean eramatea, hilabeteko epe batez. Espedientea interesatuen eskura izango da Ingurumen, Lurraldearen Antolamendu eta Etxebizitza Departamentuan (Avenida del Ejército, 2-nivel 2, Iruña), eta aipatutako epean, egoki deritzen alegazioei buruzko idatzi bat aurkeztu ahal izango da. 
Plan honen helburua Iruñeko abiadura handiko trenaren geltoki berria kokatuko den esparruaren hirigintza antolamendua garatzea da. Esparru horrek honako mugak izango ditu: Barañaingo udal mugartea, Elortz ibaia, Santiagorako Bidea eta A-15. Horretaz gain, hiria zeharkatzen duen tren kiribila desegitetik eta egungo tren geltokia lekuz aldatzetik sortutako esparrua ere antolatzea du helburu. 
NEKAZARITZA, ABELTZAINTZA ETA ELIKADURA DEPARTAMENTUA
15,3 euroko urte anitzeko gastu bat ontzat eman da nekazaritza ekologikoari eta abeltzaintzako ingurumen laguntzei dagozkien laguntzak izapidetzeko 
Astelehenean, 2007ko abuztuaren 6an.  Nafarroako Gobernuak erabaki bat hartu du. Beraren bidez, Nekazaritza, Abeltzaintza eta Elikadura Departamentuari baimena eman zaio 15.377.872 euroko urte anitzeko gastu orokorra konprometitzeko 2007 eta 2011 urte bitarterako, nekazaritza ekologikoari eta abeltzaintzako ingurumen laguntzei dagozkien laguntzak izapidetzeko helburuarekin. 

Hain zuzen ere, 2007. urterako 2.887.000 eu8roko gastu bat aurreikusi da (1.911.000 € nekazaritza ekologikorako eta 976.000 € abeltzaintzako ingurumen laguntzetarako). Gainontzekoa ordainduko da 2008, 2009, 2010 eta 2011. urteetako aurrekontuen pentzura, 3.122.718 € bana urte bakoitzeko (2.122.718 € nekazaritza ekologikorako eta beste 1.000.000 € abeltzaintzako ingurumen laguntzetarako, urte bakoitzean). 


Nafarroako Gobernuaren baimen hau beharrezkoa da, hainbat aurrekontu urteri eragiten dion urte anitzeko gastu bat delako. Laguntza horiek jasotzeko, irailaren 20ko Kontseiluaren 1698/2005 (EE) Araudia aplikatu behar da, Landa Garapeneko Europako Funtsaren (FEADER) bidezko landa laguntzaren garapenari dagokionez. Aipatutako araudiak 2007ko urtarrilaren 1etik 2013ko amaiera arte landa garapena zuzenduko duen esparru berria ezartzen du. Laguntzak 2007-2013ko Nafarroako Garapen Programan ezarritakoaren arabera ere araupetuko dira, Nafarroako Gobernuaren 2007ko maiatzaren 7ko erabakiaren bidez onetsita. Aipatutako erabakia, dagoeneko, Europako Batzordeari igorri zaio ontzat emateko. Horrela, nekazaritza ekologikoari dagozkion neurriak (ingurumen laguntzen barne), eta abeltzaintzako ingurumen laguntzak abian jarriko dira. Horiek abeltzaintza ekologikoa eta desagertzeko zorian dauden bertako arrazen kontserbazioa eta sustapena hartzen dute barne. 
HERRI LAN, GARRAIO ETA KOMUNIKAZIO DEPARTAMENTUA
Departamentuaren eta Zizur Txikiko Kontzejuaren arteko hitzarmen bat ontzat eman da herriko zeharbidea erreformatzeko 
Enkante oinarriaren aurrekontua 891.766,42 eurokoa da
Astelehenean, 2007ko abuztuaren 6an.  Nafarroako Gobernuak Zizur Txikiko Kontzejuarekin lankidetza hitzarmen bat ontzat eman du zeharbidea erreformatzeko lanak exekutatzeko araubidea ezartzeko, “herri honetako hiri guneko zeharbideak zolatzeko Proiektuaren barne, NA-6053, Zizur Nagusi-Zizur Txiki, p.k. 0+770-etik  1+260-etara eta NA-6000 errepidetan, Etxabakoitz-Campanas, p.k. 1+200-etik 1+450-era errepidean, Zizur Nagusian (Nafarroa)”. Guztira, 891.766,42 euroko aurrekontua egin da. 


Araudiaren arabera, Herri Lan, Garraio eta Komunikazio Departamentuari dagokio833.531,62 euro ordaintzea, hurrengo kontzeptuak eta zenbatekoak kontuan hartuta: 771.788,54 euro lanaren kontzeptuan, 30.871,54 proiektua idazteko eta 30.871,54 euro lana zuzentzeko. Ekarpen horiek 2009. urtean egingo dira. 

Tokiko Erakundeak, bestalde, lanak exekutatzeko behar diren ondasunak eta eskubideak bereganatuko ditu, eta horietatik eragindako gastuak bere gain hartuko ditu, baita lanek eragindako zerbitzuak ordezkatzearen gastuak ere. Zizur Txikiko Kontzejuak, halaber, lanak eta horien zuzendaritza teknikoa kontratuko dute, Departamentuko Kontserbazio Zerbitzuaren ikuskapenpean; azkenik, laneko ziurtagiri egokiak igorriko eta ontzat emango ditu eta horren sustatzaile izaera edukiko du. 

 Era berean, Zizur Txikiko Kontzejuak ekintzak sortutako gainontzeko gastuak finantzatuko ditu, baita beharrezko lurraldeak erosteak eta desjabetzeak eragindakoak ere. 
Nafarroako Errepide Sareko zeharbideak araupetzen dituen Foru Dekretuaren arabera, azpiegitura berriaren jabetza eta mantenu eta kontserbazioko eskumen egokia Kontzeju horri egokituko zaizkio. 
TOKI ADMINISTRAZIO DEPARTAMENTUA
Ardoi sektorea urbanizatzeko proiektua burutzeko behar den erreka zabaltze lanek ukituko dituzten ondasun eta eskubideak okupatzea onetsi da

Neurri horren bidez, emariaren handitzeak eragiten dituen uholdeak saihestu nahi da ondoko soroetan
Astelehenean, 2007ko abuztuaren 6an.  Ardoi Sektorea Urbanizatzeko Proiektua burutzeko behar den erreka handitzeko obrek ukitzen dituzten ondasun eta eskubideak okupatzea presakoa dela deklaratu du Nafarroako Gobernuak, nahitaezko desjabetzaren ondorioetarako. Aipatu proiektuak Zizur Nagusikoa eta Zizurreko Zendeako Udalak ukitzen ditu.
Aipatu obrak garrantzizkoak eta premiazkoak dira, izan ere, errekako emaria handitzen da Ardoi Sektorearen Urbanizazio obren ondorioz (bide eta espaloien zolatze fasean dago), eta horrek eragiten ditu uholdeak ondoko soroetan. Egoera horixe da, hain zuzen ere, orain saihestu nahi dena.
EKONOMIA ETA OGASUN DEPARTAMENTUA
Nafarroako Gobernuak Jose Lucea Villarren argazkiak onetsi ditu dohaintzan Artxibo Orokorrerako

Astelehenean, 2007ko abuztuaren 6an.  Nafarroako Gobernuak dohaintza bat onetsi du gaurko bilkuran, 253 negatibok eta 40 positibok osatuta, denak Jose Lucea Villarren argazki fondokoak. Dohaintza egilearen alabak egin du, alegia, Mercedes Lucea Martinezek, eta argazkiak Nafarroako Artxibo Orokorrean gordeko dira.
Jose Luceak, argazki zaletasuna zuen mediku iruindarrak, egin zituen dohaintzako irudiak joan zen mendeko berrogeita hamargarren  hamarkadan. Foru Erkidegoko herrietako eliz dorreak dira. Kultura Zuzendaritza Nagusiaren ustez, bildumak balio dokumental handia dauka, izan ere, “lagin izugarria baita garai hartako Nafarroako arkitektura erlijiosoaren egoera ezagutzeko”.

Dohaintzaren barrenean jabetza eta ustiatze eskubideak sartzen dira eta emaileak, Mercedes Luceak, jarri duen baldintza bakarra izan da bilduma bateratua eta haren aitaren izenari lotuta egotea.

Gobernuak eskerrak eman dizkio Mercedes Luceari, izan ere, “haren keinu eskuzabalaren bidez, Nafarroako Artxibo Orokorraren fondoak handitzen laguntzen baitu”.

